
Dept. Landbou gasheer vir Internasionale Dreineringskursus

Die Wes-Kaapse Departement Landbou het onlangs, saam met ‘n Nederlandse instansie genaamd ILRI (International Institute for Land Reclamation and Improvement), ‘n kongres aangebied met die fokus op dreinering, besproeiing en herwinning van landbougrond.

Die kongres is deur sowat twintig afgevaardiges vanuit so ver as Tanzanië, Ethiopië en Nigerië bygewoon.  Die doelwit van die kongres was om die mees onlangse ontwikkelinge op hierdie gebied te deel en kennis en ervaring te ruil.  ‘n Verdere belangrike beoogde uitkoms was om ‘n streekaksieplan vir navorsing met betrekking tot dreinering, besproeiing en grondherwinning te bepaal.

“Een van die belangrikste resultate van ‘n kongres soos hierdie is die waardevolle vennootskappe wat gevorm word,” het Dr. Pieter van Rooyen, hoof van Landbou, tydens die opening van die kongres gesê. “Afrika moet nuwe inisiatiewe soos NEPAD ondersteun en landbou is ‘n goeie wegspringplek vir die ontwikkelingswerk wat beoog word, maar dit kan alleenlik suksesvol wees indien lande en streke effektief saamwerk.”

Op die foto:
Dr. Pieter van Rooyen (hoof van Landbou), Esther Ogunniyi van Nigerië, Bart Snellen 

van Nederland, Mashikaumon Majo van Tanzanië en Henk Ritzema van Nederland

